
Nunat Avannarliit Killiit Siunnersuisoqatigiiffiata Savalimmiuni, Islandimi Kalaallit 

Nunaannilu naalakkersuisunut kaammattuutigaa inuusuttunut 14-iniit 17-inut ukiulinnut 

Kalaallit Nunaanni, Savalimmiuni Islandimilu nunat avannarliit killiit efterskoliinik 

pissusissamisoornerpaamik qanoq pilersitsisoqarsinnaanera allaaseralugu 

nassuiaasioqqullugit 2018-imi Nunat Avannarliit Killiit Siunnersuisoqatigiiffiannut 

saqqummiunneqartussamik..  

(Aallartitat siulittaasuat Lars Emil Johansen)    

Nunat Avannarliit Killiit Siunnersuisoqatigiiffiat sinnerlugu Nunani Avannarlerni Killerni 

Naalakkersuisut pingasuusut kaammattorneq arnerat pillugu qanoq ililluni nunagisatsinni Nunat 

Avannarliit Killiit efterskoliinik pilersitsisoqarsinnaanera pillugu nassuiaasiortoqarnissaanut 

tunngasoq Partii Naleraq sinnerlugu imannak oqaaseqarfigissuarput:  

Aallaqqaasiullugu piumasarissuarput aamma Naggueqatitsinnik ilinniartitaanikkut suleqatigiinnerup 

pimoorunneqarnerunissaa annerusumik sulissutigineqartariaqartoq, tassami periutitsigut, kulturikkut 

allarpassuartigullu tunngavigut aallaavigullu tasamanngaanneermata.  

Ukiuni makkunani pingaartumik nunatsinni ilinniartitaanikkut siuariartornerunissaq 

eqqarsaatigalugu, minnerunngitsumillu aamma inuusuttortatta meeqqat atuarfiiniit ilinniakkamik 

aallartitsinngitsoorlutik aniinnartartut taama amerlatigitillugit, ilinniarfissanik suli amerlanerusunik 

pilersitsisinnaaneq Partii Naleqqamiit kajumittumik suleqataaffigisinnaanera piareersimaffingaarput.  

Taamaattumik Nunat Avannarliit Killiit suleqatigiinnermikkut efterskole-mik, imaluunniit 

efterskole-nik pilersitsisinnaanerat inuusuttortatsinnut pitsaasunik periarfissiisinnaammat 

tamakkiisumik taperserlugu ataatsimiititaliami susassaqartumi suliap 

aappassaanneerneqannginnerani suliarineqarnissaa inassutingaarput.  

 

Anthon Frederiksen, Partii Naleraq 


